ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1.
Ընթացիկ իրավիճակը և իրավական ակտի ընդունման անհրաժեշտությունը
      Հայաստանի Հանրապետության կառավարության 2023 թվականի դեկտեմբերի 28-ի N 2323-ն որոշման համաձայն «Շրջակա միջավայրի վրա ազդեցության փորձաքննական կենտրոն›› ՊՈԱԿ-ին 2024 թվականին նախատեսվել է հատկացնել 250,950.8 հազար դրամ։ Քանի որ գույքի և սարքավորումների ձեռքբերումը չեն ֆինանսավորվում ընթացիկ դրամաշնորհի ծախսային հոդվածով՝ ՊՈԱԿ-ին անհրաժեշտ գույքով և սարքավորումներով ապահովելու նպատակով անհրաժեշտ է Հայաստանի Հանրապետության կառավարության 2023 թվականի դեկտեմբերի 28-ի N 2323-ն որոշման մեջ վերաբաշխում, փոփոխություններ ու լրացումներ կատարել։
2.
Առաջարկվող կարգավորման բնույթը

 Ստեղծված իրավիճակը կարգավորելու նպատակով, առաջարկվում է 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11001 «Շրջակա միջավայրի վրա ազդեցության գնահատում և փորձաքննություն» միջոցառմամբ նախատեսված 250,950.8 հազար դրամ գումարից 9,287.4 հազար դրամ գումար ուղղել 1016 ծրագրի  32001 «Շրջակա միջավայրի վրա ազդեցության փորձաքննական կենտրոն» ՊՈԱԿ-ի տեխնիկական հագեցվածության բարելավում» միջոցառմանը։ Սույն որոշման նախագծով վերաբաշխման ենթակա 9,287.4 հազար դրամ գումարի չափով հաշվետու տարվա ընթացքում լրացուցիչ ֆինանսական պահանջ չի առաջանա։ 
3. Ակնկալվող արդյունքը

Որոշման նախագծի ընդունմամբ ՊՈԱԿ-ը կապահովվի անհրաժեշտ գույքով և տեխնիկայով։
4.
Նախագծի մշակման գործընթացում ներգրավված ինստիտուտները և անձինք


 Շրջակա միջավայրի նախարարություն։
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կապը ռազմավարական փաստաթղթերի հետ չկա։

